
Prevod internet stranice na Bosanski jezik  
 
 
DOBRO DOŠLI u udruženje  JUVIVO – udruženje za rad sa dijecom i omladinom u Beču. 
 
Mi poslujemo u 7 omladinskih klubova, u 21 parku i igralištu, kao i u drugim javnim i polujavnim 
prostorima koji nam stoje na raspolaganju. 
 
Mi o nama 
Udruženje JUVIVO je, kao noseće udruženje  za rad sa dijecom i omladinom, zastupljeno u 
ukupno 5 Bečkih gradskih opština kao što su: 3, 6, 9, 15 i 21 gradska opština. 
Našim ponudama i njihovim sprovođenjem u praksi, kao i požrtvovanim radom naših 40 
saradnika ostvarujemo redovni kontakt sa  oko 2750 dijece i omladine između 6 i 21 godine. 
 
Ciljevi i svrha našeg rada 
 
Poboljšanje životne situacije dijece i omladine putem 
 

1. Proširenja horizonta (individualnih sposobnosti i  objektivnih okolnosti) 
2. Podsticanja ravnopravnosti (Spolne, Etničke, kulturne itd.) 
3. Poboljšanja socijalne klime i ravnopravnosti na mijestima djelovanja (međusobno 

prihvatanje svih posijetilaca, lična sigurnost i sl.) 
 

 
JUVIVO ponude sadrže 
 

1. Rad sa dijecom,tinejdžerima i mladim odraslim na dobrovoljnoj bazi 
2. Mobilni socijalni rad u parkovima / Pedagoški rad i slobodne aktivnosti 
3. Rad sa grupama / rad na projektima 
4. Spolno karakteristične ponude 
5. Savjetovanje / Socijalni rad 
6. Povezivanje i saradnja / Lobbying 

 
 
Težišni principi rada  JUVIVO udruženja su 
 

1. Dobrovoljno i anonimno 
2. Nadkulturni rad i rad orijentisan za dobrobit zajednice 
3. Spolna senzibilnost i participacija 
4. Orijentisanost rada u skladu sa potrebama i prilagodljivost  

 
 

Odlike kvalitetnosti 
 

1. Profesionalno obučeni/e radni/e saradnici/e posluju u spolno i etnički mijesanim kao i 
višedisciplinarnim timovima  

2. Supervizija psihosocijalnog rada i doškolovavanje  
3. Timski sastanci i klauzure na nivou udruženja, kao i na nivou pojedinačnih mijesnih 

postava 
4. Dokumentacija, kao i  unutrašnja i spoljna kontrola kvaliteta  

 
 

JUVIVO se orijentiše po uzoru na, osnovni koncept mobilnog socijalnog rada po parkovima grada 
Beča. 

 
 
 



 

Laitmotiv  
 
 

1. Udruženje JUVIVO 
 

JUVIVO je dobrotvorno, partijski i konfesionalno neovisno udruženje za vanškolski rad sa dijecom 
i omladinom,  zastupljeno u trenutno 5 Bečkih gradskih opština. Naši kolektivi rade pretežno sa 
socijalno i/ili ekonomski zapostavljenom dijecom i omladinom. Susreti i održavanje kontakta  sa 
dijecom i omladinom odvijaju se isključivo na dobrovoljnoj bazi u okvirima diječijeg slobodnog 
vremena izvan školskih aktivnosti.  
Pored egalitarnog stava, udruženje JUVIVO se odlikuje i po tome, što se intenzivnom saradnjom 
sa dijecom i omladinom, zalaže za postizanje zadovoljavajućeg poboljšanja životne situacije istih.  
 
 

2. Ponude  
 

U domenu mobilnog socijalnog rada obraćamo se dijeci i omladini koja se zadržavaju na javnim 
mijestima.Širom regionalnih parkova tokom ljetnjeg perioda organizujemo redovne susrete sa 
dijecom i omladinom u njihovom slobodnom vremenu, prilikom čega je zastupljen intenzivni 
pedagoški rad u skladu sa njihovim potrebama. U zimskom periodu se redovni susreti sa 
mladima održavaju u prostorijama omladinskih klubova udruženja JUVIVO u 5 regionalnih 
gradskih opstina.  
Intenzivni rad sa različitim grupacijama dijece i omladine, rad na projektima, rad pri spolno 
specifičnim ponudama kao i organizovanje i sprovođenje raznih manifestacija zajedno sa dijecom 
i omladinom sastavni su dio našeg cijelogodišnjeg plana i programa. Ne obaveznim i ne 
prisiljavajućim nastupom u radu, pomažemo mladima u savladavanju njihovih konflikta i 
problema. 
 
 

3. Ciljevi 
 

 Proširenje horizonta i poboljšanje životnih okolnosti dijece i omladine putem: obrazovanja, 
razvoja ličnih sposobnosti,  omogućavanjem novih sredstava, povećanjem mobilitetnosti i 
podsticanjem svijesti o zdravstvenoj samozaštiti. 

 Ravnopravnost i socijalna jednakost svih neovisno od: zdravstvenog stanja, spola, spolne 
orijentisanosti, etničke, kulturološke i druge  pripadnosti. 

 Participcija djece i omladine u izmijenama vezanim za socijalne prostore i političke 
odluke. 

 Inovacija usled suočavanja sa drugim životnim kulturama. 
 
 

4. Principi rada 
 

Mi zastupamo interese dijece i omladine i orijentišemo se na osnovu njihovih životnih i socijalnih 
okolnosti. Pri tom nastojimo da, anonimnost, autentičnost, transparentnost kao i saradnja na 
dobrovoljnoj bazi odlikuju naš rad. Obraćamo se dijeci i omladini kao ekspertima za ličnu životnu 
realnost, i pomažemo im u smislu Empowerment za samoorganizaciju. 
Velika raznolikost dijece i omladine sa svih aspekata posmatranja zahtijeva i višestruku 
spremnost radnih saradnika, pri čemu se izuzetno veliki značaj pridaje stručnoj spremnosti i 
kvalifikovanosti kao i spremnosti za daljnje stručno usavršavanje zaposlenih. 
Na bazi utvrđenih zajedničkih principa rada i profesionalnosti, otvorena je mogućnost 
pojedinačnim regionalnim timovima za različite metodološke odluke i postupke kao i sprovođenje 
istih. Redovno ukazivanje poštovanja naših radnika jednih prema drugima prilikom rada sa 
dijecom i omladinom, pored temelja dobre saradnje, istovremeno zauzima važnu ulogu učenja 
uzorom. 


